
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

....... ................ 2016 թվականի N ....Ա
<<ՊԱՂԱՂԲՅՈՒՐԻ ՀԻՄՆԱԿԱՆ ԴՊՐՈՑ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ

Հայաստանի Հանրապետության քաղաքացիական օրենսգրքի 63-րդ հոդվածին, 64-րդ հոդվածի 2-րդ մասին, <<Պետական ոչ առևտրային կազմակերպությունների մասին>> Հայաստանի Հանրապետության օրենքի 13-րդ հոդվածի 2-րդ մասի «զ» կետին և 24-րդ հոդվածի 1-ին մասին համապատասխան՝ Հայաստանի Հանրապետության կառավարությունը որոշում է. 

1. Հայաստանի Հանրապետության Լոռու մարզպետարանի ենթակայության <<Պաղաղբյուրի հիմնական դպրոց>> պետական ոչ առևտրային կազմակերպությունը միացման ձևով վերակազմակերպել` միացնելով <<Մեծավանի N 2 միջնակարգ դպրոց>> պետական ոչ առևտրային կազմակերպությանը:
2. Սահմանել, որ`
1) <<Պաղաղբյուրի հիմնական դպրոց>> պետական ոչ առևտրային կազմակերպության իրավահաջորդը <<Մեծավանի N 2 միջնակարգ դպրոց>>  պետական ոչ առևտրային կազմակերպությունն է.
2) վերակազմակերպման հետ կապված ծախսերը կատարվելու են <<Մեծավանի N 2 միջնակարգ դպրոց>>   պետական ոչ առևտրային կազմակերպության միջոցների հաշվին:
3. Հայաստանի Հանրապետության Լոռու մարզպետին՝ սույն որոշումն ուժի մեջ մտնելուց հետո երկամսյա ժամկետում ապահովել`

1) գույքի հանձնման-ընդունման աշխատանքների կատարումը, ինչպես նաև հաստատել գույքի կազմը, արժեքը և փոխանցման ակտը.

2) <<Պաղաղբյուրի հիմնական դպրոց>> պետական ոչ առևտրային կազմակերպության գործունեության դադարման պետական գրանցումը.

3) <<Մեծավանի N 2 միջնակարգ դպրոց>> պետական ոչ առևտրային կազմակերպության կանոնադրությունում վերակազմակերպումից բխող համապատասխան փոփոխությունների կատարումը.
4) <<Մեծավանի N 2 միջնակարգ դպրոց>>  պետական ոչ առևտրային կազմակերպության կազմում <<Պաղաղբյուրի հիմնական դպրոց>> պետական ոչ առևտրային կազմակերպության աշակերտների՝ հանրակրթական հիմնական ծրագրերով շարունակական ուսումնառության բնականոն գործընթացը:
ՀՀ տարածքային կառավարման և զարգացման նախարար Դավիթ Լոքյան
ՀԻՄՆԱՎՈՐՈՒՄ
ՀՀ կառավարության որոշման նախագծի վերաբերյալ

1. Անհրաժեշտությունը

ՀՀ կառավարության որոշման նախագծի անհրաժեշտությունը պայմանավորված է այն հանգամանքով, որ դպրոցի երկու աշակերտները որակյալ կրթություն չեն ստանում և դպրոցի թվով ութ ուսուցիչները չունեն բարձրագույն մանկավարժական կրթություն:

2. Ընթացիկ իրավիճակը և խնդիրները

Դպրոցի մասնաշենքը գտնվում է ոչ բավարար վիճակում: Դպրոցում կոմպլեկտավորվել է մեկ դասարան:

3. Տվյալ բնագավառում իրականացվող քաղաքականությունը

Տվյալ բնագավառում իրականացվող քաղաքականության փոփոխություն չի նախատեսվում:

4. Կարգավորման նպատակը և բնույթը


Պետական կրթական չափորոշիչներին համապատասխան կրություն ապահովելու համար համապատասխան պայմանների ապահովում /աշակերտները հաճախելու են հարևան համայնքի դպրոց, որում դասավանդում եմ բարձրագույն մանկավարժական կրթությամբ մասնագետներ/:

5. Նախագծի մշակման գործընթացում ներգրավված ինստիտուտները և անձիք

Նախագծի մշակումն իրականացրել է ՀՀ Լոռու մարզպետարանի կողմից։

6. Ակնկալվող արդյունքը

Աշակերտների համար բավարար կրթական միջավայրի ապահովում:

Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
ՀՀ կառավարության որոշման նախագծի ընդունման դեպքում  Հայաստանի Հանրապետության պետական բյուջեում ծախսերը կնվազեն  19.0 մլն դրամի չափով:
ԱՄՓՈՓԱԹԵՐԹ

ՀՀ կառավարության որոշման նախագծի վերաբերյալ

	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարի 25.03.2016թ. թիվ 01/83-2/10669-16 գրությունով
	Առարկություններ և առաջարկություններ չունի
	Ընդունվել է գիտություն

	ՀՀ կրթության և գիտության նախարարի 24.03.2016թ. թիվ 01/12.2/2783-16 գրությունով
	Նախագծի լրամշակված տարբերակի 3-րդ կետի 3-րդ ենթակետում «հանրակրթական ծրագրեր» բառերը փոխարինել «հանրակրթական հիմնական ծրագիր» բառերով:
	Կատարվել է համապատասխան փոփոխուխություն

	ՀՀ ԿԱ պետական գույքի կառավարման վարչության 23.03.2016թ. թիվ 01/22.22/1465-16 գրությունով
	Նախագծում նախատեսել նաև դրույթ կազմակերպությունների վերակազմակերպման արդյունքում ազատված անշարժ գույքը ՀՀ կառավարությանն առընթեր պետական գույքի կառավարման վարչության տնօրինությանը հանձնելու վերաբերյալ:
	Չի կատարվել

	ՀՀ Լոռու մարզպետի 23.03.2016թ. թիվ 101/109.4/1369-16 գրությունով
	Առարկություններ և առաջարկություններ չունի
	Ընդունվել է գիտություն

	ՀՀ Արդարադատության նախարարի 23.03.2016թ. թիվ 01/14/3257-16 գրությունով
	1. Նախագծի 3-րդ կետում անհրաժեշտ է հստակեցնել, թե ՀՀ Լոռու մարզպետը ՀՀ կառավարության որոշումն ուժի մեջ մտնելուց հետո ինչ ժամկետներում պետք է ապահովի համապատասխան գործառույթների իրականացումը:

         2. Նախագիծն անհրաժեշտ է համաձայնեցնել ՀՀ կառավարությանն առընթեր պետական գույքի կառավարման վարչության հետ:
	1.Կատարվել է համապատասխան փոփոխուխություն
2.Ընդունվել է գիտություն

